
Ụmiedemede 
Ekwumekwu bụ ụzọ mmadụ na ibe ya nwere ike isi zikọrịta ozi, kparịta ụka ma tụlegharịkọta 
echiche n’ọnọdụ ọbụla. I ji mee ka ekwumekwu di nro ma nweta mmetụta a tụrụ anya ya, etu esi 
họrọ mkpụrụokwu dị oke mkpa. Na nchọcha a, enyochara ekwumekwu dị iche iche e jiri mee 
mkparịta ụka n’ọnọdụ enweghi nchekwa n’obodo Naịjirịa i ji chọpụta mmetụta mkpụrụokwu 
nwere ike inwe na ndụ ụmụ amaala n’ọnọdụ enweghi nchekwa. A họtara ekwumekwu e mere 
n’igwe onyonyo ụlọ nzisa ozi Arise gbasara ọnọdụ ọgbaaghara Naịjirịa dịka ngwa nchọcha a . 
Njumaza, nkọwa na nchịkọta  bụ  nja  e jiri tulee azịza   ụmụ nwokeiri ise (50) naụmụ nwanyị iri 
na anọ (14) sonyere na  nchọcha a nyere.Agbakwasịrị ụkwụ na atụtụ sitizen sosiolingwistiks,  iji 
tụcha azịza ndị a.  Nchọpụta nchọcha a rụtụrụ aka na mkpụrụokwu ndị e jiri mee ekwumekwu a 
gosiri  na  mmetụta mweta n’ike  (MmI) na  nke   aghụghọ    (MA)  pụtara ihe nke ọma. Nke a 
pụtara na ụmụ amaala nwetara mmetụta mmegbu na aghụghọ nke kpaliri mmụọ mbibi na ọgụ 
n’etiti agbụrụ dị iche iche.  epuola ome n’ obi ụfọdụ agbụrụ  nke mere na  ụmụ amaala enwekwaghị  
nzọrọmahụ . N’ị ga n’ihu,  nchọpụta a tupenyere azụ  na, ọ ga-ara ahụ iweghachita ịdị n’otu nke 
agbụrụ na agbụrụ  n’obodo  Naijirịa. Alo nchọcha a gbakwasiri ụkwụ n’ichekwaba mkpụrụokwu 
ọdịnala e ji ekwu okwu n’ọnọdụ dị iche iche maka iwulite nka ekwumekwu maka mmekọrịta ọ 
kachasị n’ọnọdụ enweghi nchekwa n’obodo.  
Ọkpụrụkpụ okwu: Ekwumekwu, enweghi nchekwa, mkpụrụokwu na mmetụta 
 
Ndubanye 
  N’asụsụ mmadụ, ekwumekwu bụ ụzọ ọbụla doro anya mmadụ na ibe ya nwere ike isi kwuputa 
ebumnuche , zikọrịta ozi, kparịta ụka ma tụlegharịkọta echiche n’ọnọdụ ọbụla.  Nke a pụtara na, a 
bịa n’ụzọ niile mmadụ nwere ike isi  gosipụta ebumnuche ya  (akara,   ụda, ndebeolu, mkpụrụokwu, 
usoro ọdịdị okwu na mpụtara echiche okwu) , ekwumekwu kacha doo anya n’iwepụta mwulite  na 
mmekọrịta mmadụ. 
 
Ekwumekwu dị ka mma ihu abụọnke nwere ikike ịgbaziri ya, ịtụziri ya , maọbụ ịkpali mmụọ 
ọgbaaghara n’  obi  ya mgbe a na-atụlekọrịta echiche. Ya bụ, ekwumekwu dị ka nja mmekọrịta 
mmadụ n’ibe ya, nwere mmetụta nke nwere ike ịkpali agwa dị iche iche tụmadị n’ọnọdụ enweghi 
nchekwa n’obodo. Ọnọdụ enweghi nchekwa na nchọcha a bụ ọnọdụ ịchị uche n’aka, egwu, 
ọgbaaghara nakwa tiguo zoguo n’obodo.   N’ ọnọdụ dị etu a, ekwumekwu na-egbo agụụ 
mkpakọrịta na mmekọrịta maka agbamume. I ji mezuo nke a, ekwumekwu n’etiti ndị mmadụ na-
abụ n’asụsụ doro ndị ahụ anya.  Ya bụ na asụsụ mmadụ ji enwe mmekọrịta n’etiti ụmụ amaala dị 
oke mkpa.   
 
N’ obodo Naịjirịa,  e nwere ọtụtụ asụsụ nke agbụrụ dị iche iche ji ekwupụta echiche ha;  mana   
iwu Naịjirịa kwagidere na ekwumekwu n’ọha ga-abụ n’ asụsụ Bekee  (Olarenwaju,2018;  Chukwu, 
2020). Ya bụ na, ndị nleọkta ahụike, Ọkaikpe, ọrụ nka dị iche iche, ọrụ nchekwa, ụmụ akwụkwọ, 

ndị na-edozi akpụkpọ ụkwụ, ndị ọrụ ugbo dgz ga-agba mbọ I mee ekwumekwu ha n’ asụsụ Bekee. 
Ọ bụ eziokwu na nkwagide   a ga-enyere ụmụ amaala  Naịjirịa ohere ịwulite   mmepe site na 
mmekọrịta  ha na mba ụwa ;   mana n’aka nke ọzọ,  o yiri mmadụ I ji aka  wugide onwe ya  mgbo. 
Nke a ga-egbochikwa ikwupụta ezi echiche ndị opekata mpe si n’agbụrụ dị iche iche  ma mee ka 
ịgba  izu n’ọnọdụ ọdịagha bụrụ ihe rara ahụ.   Ọ ga-ewetakwa nghọtahie na   mgbagwoju anya 
n’ozi ụfọdụ chọrọ alo ọsisọ ọsịsọ.  Ị maatụ, n’ịma aka ndọrọ ndọrọ ọchịchị nke afọ 2015, Onye 
isiala Naịjirịa bụ Muhammadu Buharị kwere   ọhanaeze nkwa mgbanwe.  Nkwa a kpaliri olileanya 
dị iche iche na ndụ ọtụtụ ụmụ amaala mana taa,   ịda mba nye olileanya dị etu a buzi ihe ahụtara.  
Ikekwe mmetụta dị etu  a kpatara  Austin na Searle (na Wardhugh , 2000) jiri  gosi asụsụ dịka 
ngwa omee mana asụsụ o nwere ike iwpụta mpụtara echiche wezuga ma ọ gbakwasiri ụkwụ na  
mkpụrụokwu. Ya bụ na mkpụrụokwu bụ umi ekwumekwu na asụsụ mmadụ.   
 
Mkpụrụokwu bụ mkpụrụasụsụ ole na ole achịkọtara ọnụ n’ezi usoro ma nwekwa nghọta .Ọ bụ ụmị 
ekwumekwu ọbụla n’ihi ọ na-enye aka ikpughe ebumnuche. Nke a mere na ọ dị mkpa mmadụ ị 
mara mpụtara echiche mkpụrụokwu ọbụla tụmadị n’ọnọdụ enweghi nchekwa.  
 
N’obodo ọbụla, ọnọdụ iyi egwu na mbibi, mwakpo ụmụ amaala n’aka ndị ọjọọ, ọrịa, ndị omekome, 
nakwa tigbuo zogbuo n’obodo dị iche iche gosiri na enweghi nchekwa n’obodo dị etu a. Ya bụ na 
ụmụ amaala kwesiri nchekwa n’ ụzọ ọbụla e nwere ike isi gbochie ọgbaaghara. Nke a na-ewuli 
ntụkwasị obi ha ebe ndị ọchịchị ha nọ.  Obodo ọbụla nwere nchekwa tọrọ atọ, na-enweta mmepe 
ngwa ngwa n’ihi na mba dị iche iche na-etinye ego ha n’azụmahịa n’obodo ahụ. Agbanyeghi uru 
dị etu a, n’ọnọdụ enweghị nchekwa, ọtụtụ mmadụ adịghị agbanye akọ na uche ma kpa mkpa mkpa 
na-ebute mmakwara n’ikpeazụ. Nke a na-ebibi ma na adọọla aka mmepe azụ n’obodo dị etu a.   
 
N’ọbodo dịka Naijirịa , mkpa mkpa na-akpali  mmụọ  ọgụ  nke otu dị iche iche  (Boko Haram , 
Ipob, Herdsmen ) a bụrụla ihe ichu ụra nye ụmụ amaala ; agbanyeghi  imerime atụmatụ nchekwa  
ehiwerela   dịka atụmatụ Anti-Terrorism nke afọ 2011.  Ọtụtụ ndị nchọcha atụnyekwala oke ha  
ma tụọ alo maka agam n’ihu gbasaras ọnọdụ nchekwa obodo Naịjirịa  (Africa Centre for Strategic 
Studies, 2021;  Mark , 2021) ebe ọtụtụ ndị nchọcha ndị ọzọ agbasotekwala   asụsụ dịka otu ụzọ 
enwere ike isi chekwaa obodo ndị nọ n’ọnọdụ a (Katsina, 2012; Omachonu, 2017; 
Olarenwaju,2018)  mana nchọcha gbasara ekwumekwu n’ọnọdụ enweghi nchekwa bụ nke na-
enwetachabeghi  ntunye oke ndị nchọcha. Nke a kpaliri nchọcha.  Nchọcha a na ndị nke  lebara 
anya n’asụsụ nakwa  ọnọdụ nchekwa nwere  nwere myiri n’ihi ha gbasotere nchekwa na asụsụ 
mana ha dịwaga iche n’ihi na nchọcha a gbasotere iji atụtụ sitizen sosiolingwistiks chọpụta 
mmetụta  mkpụrụokwu ndị e jiri mee ekwumekwu dị iche iche nwere na ndụ ụmụ amaala.  
 
Iji gbasote mmetụta dị etu a , nchọcha a ga-eleba anya n’ ebumnuche ndị a : 

1. Etu mpụtara echiche mkpụrụokwu ndị a họrọ maka nchọcha asiri metụta mwulite nchekwa 
obodo Naijiria.   

 
2. Etu Mpụtara echiche mkpụrụokwu ndị a họrọmaka nchọcha a, sirimetụta ebumnobi ụmụ 

amaala maka ị dị n’otu n’ọnọdụ enweghi nchekwa ọha. 
Nchọcha a ga-eme nke a site n’ịjụ ajụjụ ndị a: 
 

1. Kedu ka mpụtara echiche mkpụrụokwu ndị a họrọ maka nchọcha aga-esi metụta mwulite 
nchekwa obodo Naijiria?  

 



 
 

89 
 

2. Kedụ ka mpụtara echiche mkpụrụokwu ndị a họrọmaka nchọcha a ga-esi wulitemetụta 
ebumnobi ụmụ amaala maka ị dị n’otu. Naịjirịa?   

N’ihi na nchọcha  a lebara anya na mmetụta sitere na echiche mkpụrụokwu, ọ ga-akpali nchemi 
echiche, nlezi na mkpachapụ anya n’ị họrọ  mkpụrụokwu okwu  eji ezipu ozi n’ọha tụmadị n’ọnọdụ 
mmekọrịta mmadụ na ibe ya  n’ ọnọdụ  enweghi nchekwa.  Ọ ga-egosipụta uru nchekwa 
mkpụrụokwu asụsụ   bara ma mụbanye mmasị n’ ịhọrọ  ya n’ụzọ kwesiri ekwesi  maka ezi ntunye 
oke n’ ọkọwa okwu iji gbaziere  ndị ọchịchị ,  nchọcha , ntụgharị naọmụmụ  asụsụ nke abụọ.  
 
Nchọcha a nwere mpaghara ise. Ndubanye, asụsụ dị ka ngwa nchekwa na mmepe obodo, Ọnọdụ 
asụsụ n’ala Naịjirịa , asụsụ na mmekọrịta mmadụ n’ibe ya, atụtụ nchọcha, nnyocha ngwa nchọcha, 
nchịkọta na atụmatụ mgbazi maka ọdịnịhụ.   
 
Asụsụ dị ka   ngwa nchekwa na mmepe obodo  
Dịka Olanrewaju, (2018) siri kọwaa na nchọcha sociolinguistic approach to security challenges 
and sustainable national development in Nigeria, asụsụ dịka ngwamgbasa ozi, nwere ike kpalie 
echiche udo, ọgbaaghara maọbụ kpalite enweghi nchekwa obodo. Ọ gbakwasara ụkwụ na atụtụ 
mmekọrịta asụsụ na ọha i ji mee nchọcha a. Olanrewaju kwenyere na e nwechaghi nghọta n’ ọtụtụ 
isiokwu e jiri Bekee kọwaa so n’ihe kpatara tiguo zogbuo ahụtarala na mpaghara dị iche iche. Ọ 
kọwara na mkpagbu asụsụ Bekee na-akpagbu asụsụ ọdịnaala dị iche iche (Awụsa, Igbo nakwa 
yoruba) bụ echiche riri mperi n’ihi na mmekọ n’etiti ọha ga-adaberesike n’ ogo agụmakwụkwọ na 
mmepeanya.  Olanrewaju kwadoro kaụmụ amaala were otu n’ime asụsụ ọdịnala atọ ahụ pụtara ihe 
na Naijirịa dịka asụsụ mkparịta ụka n’ọha maka mwulite udo n’obodo Naijiria.Ihe nchọcha 
Ọlarewaju mere ka anyị ghọta bụ na I ji mee ka mmadụ na ibe yanwe nkwekọrịta na mmekọrịta, 
asụsụ na-eweta ntụkwasi obi.  
 
Nke a pụtara na ewere asụsụ doro anya zipu ozi maọbụ kọwaa ọnọdụ tụmadị nke nchekwa, ụmụ 
amaala ga-aghọta ihe a chọrọ n’aka ha ma ghọta mkpa ọ dị i wulie  nchekwa maọbụ gbaa mmadụ 
ume maka mwuli mmepe obodo.   Ya bụ na asụsụ  n’ọnọdụ nchekwa ụmụ amaala dịkaOdebunmi, 
(2016) siri kọwaa  bụ  ngwaọrụ  mgbanwerịta echiche maka ezi ntunye oke  nye ebumnuche  ndị  
na-achị  ha . Ọ bụ eziokwu na nchọcha Ọlarenwaju gbakwasịrị ụkwụ na n’ I ji asụsụ ọdịnala ehiwe 
nchekwa  mana o lebaghị anya na  mmetụta  echiche mkpụrụokwu ejiri  zipu ozi  n’ọnọdụ enweghi 
nchekwa   ala Naịjirịa .   
 
Ensuring national integration, peace and security through qualitative language educationbụ 
nchọcha ọzọ nke lebara anya n’iji asụsụ ehiwe nchekwa obodo (Omachonu, 2017) . Nchọcha 
Omachonu kọwara na ejighi asụsụ n’ụzọ dabara adaba nwere ike weta nsogbu ga-egbochi mwuli 
nakwa agamniru n’obodo. N’ihi nke a, iwuli ogo mmụta nwere ike bụrụ otu usoro tọrọ atọ obodo 
nwere ike iji were asụsụweta udo na ọganiru n’obodo.Omachonu gara n’ihu tụpụta nkuzi nka asụsụ 
dị ka ụzọ gọọmenti kwesiri Ibagide makankwalite udo na nchịkọta n’obodo.   Ọ bụ eziokwu na 
asụsụ na-akwado mmekọrịta na udo n’obodo, mana ọ dị mkpa  ịghọta na agbanyeghi ụda na usoro 
ọdịdị okwu  e jiri zipu ozi, mpụtara mkpụrụokwu  a họrọ ma  jiri kọwaa ebumnobi  bụ isi sekpu 
ntị maka  mmekọrịta dị ire n’etiti ndị mmadụ.   Ya bụ na asụsụ dịka ngwa mmekọrịta apụghị 
iwepụta ebumnobi obụla ewezuga ma a họrọ mkpụrụokwu kwesiri ekwesi ma daba n’ozi a na-
ezipụ.  N’ihi na  nchọchaOmachonu na Olanrewaju gbatụchara ụkwụ n’ụzọ e nwere ike isi  jiri 
asụsụ nweta udo,ọ  dị mkpa ileba anya n’ọnọdụ asụsụ na Naịjirịa .   

Ọnọdụ asụsụ n’ala Naịjirịa  
 
Ethnologue, (2020) kọwara na e nwere ihe karịrị narị asụsụ anọ n’obodo Naịjirịa . Nke a gosiri na 
Naịjirịa bụ obodo e jiri ọtụtụ asụsụ ọdịnala (olundị) mara.  N’asụsụ ọdịnala ndị a, nkwenye na 
ọdịbendị ndị nwe asụsụ na-apụtakarị ihe na mkpụrụokwu ha. Nke a pụtara na echiche, nghọta na 
akparamagwa ụmụ amaala dabere nke ukwuu na ọdịnaala ha buru ụzọ mara. Agbanyeghị nke a, 
iwu ọchịchị Naịjirịa kwagidere na mkparịta ụka n’ụlọ ome iwu nzụkọ etiti na ndị nke steeti (1999 
constitution)  nkwa n’ọha obodo ga-abụ n’asụsụ Bekee.    Ọ bụ eziokwu na mpaghara 97 nke 
akwụkwọ iwu a kwadokwara I ji asụsụ ọdịnaala mee mkparịta ụka mana e nwere ọnọdụ e tinyere 
maka ime nkea : ọ bụrụ na ha chọ.  Mgbe agbakwunyere ọnọdụ dị etu a n’ iwu, ọ pụtara na,  
enweghi  nkwado ikikere kwụ chịm nye iwu dị etu a. Ya bụ na  asụsụ nke Bekee nwere ugwu na 
nkwado   karịa ndị nke ọdịnaala na Naịjirịa.   Enweghi nkwadosiike a nye asụsụ ọdịnala ndị a, 
pụtakwara ihe na National Policy on Education (NPE, 2004) ebe enyere ohere iji asụsụ ọdịnala ndị 
bụ Izugbemaọbụ asụsụ epum nwata kuziere ya ihe na ogo primary ma werezie Bekee kuziwere ya 
n’ogo ndị fọrọ afọ.  Ọnọdụ dị etu ana-ebuta mkpọlị nye asụsụ ọdịnala ha ma mee ka ha ghọta n a 
Bekee ka mkpa . Nke a bụkwa otu ụzọ ndị ọchịchị si ezonahụ echiche miri emi n’etiti ụmụ amaala 
ndị ogo agụmakwụkwọ na mmepeanya ha dị ala. Atụmatụ a ga-ewetere ụmụ amaala echiche soro 
igwe.  Ọ dị etu a, ntapịa dị iche iche nwere ohere iweta mgbagwoju anya   n’ ọtụtụ ozi e jiri Bekee 
zipu. Nke a naanị ya nwere ike weta nghọtahie echiche n’ihi na imerime mmadụ na-eche echiche 
dịka nkwenye ọdịnala hasiri di (Nwankwo, 2019).  Mgbe nke a mere,I wepụta   echiche na mmetụta 
a tụrụ anya na-efunyu anya kpamkpam. Ya bụ na e nwere ike ịsị na ọnọdụ iwu asụsụ Naịjirịa 
akwagidechaghị na asụsụ ọdịnaala dị mkpa na mmekọrịta ụmụ amaala .  
 
Asụsụ na mmekọrịta mmadụ n’ibe ya   
N’ịchịkọta mmadụ n’ibe ya , asụsụ na-enye aka  ịkọwara  ọha usoro akparamagwa  a tụrụ anya na 
aka ha .Mgbe nkwukọrịta na-aga n’ihu, mmadụ na-enweta ohere I ji asụsụ kwuo ebumnobi  maọbụ 
olileanya ya gbasara ọnọdụ ọbụla.  Ya bụ na etu mmadụ si eji ya n’ọha nwere etu o si akwalite 
mmekọrịta mmadụ n’ibe ya.  N’ịgbasote nkọwa Halliday 1970, Ogunsiji, (2001)  kọwara na asụsụ 
nwere ọkpụrụkpụ ọrụ atọ  - I gosi ọdịdị nsirihu ụwa ihe, mmekọ mmadụ n’ etiti  ọha  nakwa etu 
atụmatụ agụmagụsiri metụta asụsụ na nsirihụ ọha .   Nke a pụtara na  site n’ọrụ ndị a asụsụ na-arụ 
, e nwere mmetụta asụsụ na-akpali na mmekọrịta mmadụ n’ibe ya. Ikekwe,  Austin (1962 
n’akwụkwọ Ezeifeka ,2018) ghọtara nke a mgbe ọ kọwara na asụsụ e jiri gbasaa maọbụ zipụ ozi 
nwere ikikere dị egwu na ndụ maọbụ akparamagwa ọnụụ. Echiche a  rụtụrụ aka na , e nwere 
mmetụta ọnụụ na-enweta mgbe ekwuru okwu . I ji kwado nkọwa a ,  Ezeifeka ,(2018) gosipụtara 
na site n’atụtụ spich acti nke Austin, e nwere  usoro dị iche iche  ekwesiri I leba anya iji mara ma  
mkparịta ụka  ọ dabakwara nke ọma maka ị chọpụta ebumnobi okwuu . Usoro ndị a gunyere  
 
A. Ekwumekwu ga-abụ n’usoro nke doro ndị na-eme mkparịta ụka anya nke ọma.  
B. Ndị so na mkparịta ụka ga-eme ya n’ụzọ iwu kwadoro 
Ch. Ndị  na-akparịta ụka  kwesiri I gosi akparamagwa dabanyere n’ozi a na-ezipụ. 
D. Mkparịta ụka ahụ kwesiri iweta mmetụta dabara n’echiche a na-agbasa 
 
Ị gbasote usoro A-Ch   a bụcha usoro dị mfe mgbe a na-ede ihe odide mana mgbe ọ bụ ekwumekwu,  
usoro ‘D’  nwere ike daba ma ọ bụrụ n’okwuu mara  iji mkpụrụokwu nke ọma.  Ọ bụ mkpụrụokwu 
ndị a na-eweta akparamagwa mmekọrịta mmadụ n’ibe ya.  O nwere ike bụrụ echiche dị etu a ,ka 
Aboh na Agbedo (2020) gbasotere mgbe ha mere nchọchaBetween Statements and Actions: A 
Speech Act Analysis of President Buhari’s Media Political Discourses.Hagbakwasiri ụkwụ na  
usoro atụtụ a ma nyocha  ahịrịokwu “jailing of more thieves,” “rule of law should be subjected to 



 
 

91 
 

national interest,” and “being fair in federal appointments” . Ha chọpụtara na  ozi  onye isi ala 
Naịjirịa zipụrụ ọha agbasoteghi usoro atụtụ Austin.  Nchọpụta ha gosiri na mmetụta  a na-enweta 
n’ozi, anaghị-esitecha  n’ asụsụ  kpọm kwem mana  ọ na-esite na  mpụtara echiche nakwa olu  
mkpụrụokwu a họrọ.  
 
Ọ bụ eziokwu na ndị nchọcha  dị iche  iche atụnyela oke ha n’isiokwu gbasara asụsụ na nchekwa, 
mana nchọcha nke a, gbasotereatụtụ sitizen sosiolingwistiks iji nyocha mmetụta ụfọdụ mmadụ  
nwere ike nweta site na mkpụrụokwu e jiri zipu ozi n’ọnọdụ enweghi nchekwa.  
 
Atụtụ nchọcha 
Nchọcha agbakwasịrị ụkwụ na atụtụ sitizen sosiolingwistiks. Atụtụ sitizen sosiolingwistiks bụ 
atụtụ ehiwere iji leba anya na mmetụta ọha mmadụ maka mwulite ụwa ọhụrụ e nwere taa.  Ya bụ 
na sitizen sosiolingwistiks gbakwasara ụkwụ n’iji oge na nka mata etu kacha mma e nwere ike iji 
nyere ndụ ụmụ amaala aka n’ọnọdụ dị iche iche. Atụtụ a nwere mgbọrọgwụ n’ọmụmụ sayensi nke 
akpọrọ sitizen sayensi.  Sitizin sayensi ji ọgụgụ isi, oge na nka ndị nkịtị eme nchọcha sayensi.  
 
Knight (2012) kọwara na nwoke mbụ jiri atụtụ sitizen sosiolingwistiks doko nchọcha ya bụ Henry 
David Thoreau, n’afọ 1800.Thoreau mere ọmụmụ gbasara okoko I ji gbasote mgbanwe ihu 
eluigwe na Massauchsettes. Ọ kpọkwara ya mkpa ime ka ndị mmadụ kwuputa mmetụta ha na 
nchọcha o mere maka ịchọta  kpọm kwem ọnọdụ ihu eluigwe.  
 
Taa ọtụtụ ndị na-eme akụmakụ na ọrụ ugbo dị iche iche jizi atụtụ a eme ezi nchọpụta na nchọcha 
dị iche iche maka mwulite ọnọdụ akụmakụ. N’afọ 2008, ọtụtụ ndị Ọka Nkuzi na South Australia 
jikwara atụtụ a mee nchọcha iji mata akparamagwa Posum na gburugburu obibi ndị mmadụ. 
Nchọpụta ha tụrụ ndị mmadụ n’anya. A hụtara na posum dọọrọ mmasị ndị mmadụ karịa ihe a mara 
na mbụ.  Nchọpụta a, wetara mgbanwe n’ usoro ụmụ mmadụ si elekọta ma na achịkọta possum 
ọkachasị na mmekọ ụmụ mmadụ n’obodo Austrialia (Roetman & Daniels, 2009).  Nke a gosiri na 
nchọcha ọbụla e nyere ụmụ amaala ohere ị kwupụta echiche ha, na-eweta mgbanwe   ngwangwa.   
 
Taa, Rymes na  Leone (2014) kpebiri na  atụtụ a dị mma I ji mee amụmamụ nchọcha gbasara  
ekwumekwu na mmetụta  n’etiti ụmụ amaala .Ebe  a  ka  nchọcha a gbadoro ụkwụ iji họrọ  atụtụ 
a maka nnyocha  mmetụta okwu nzipu ozi n’ọnọdụ enweghi  nchekwa obodo Naịjirịa . 
 
Usoro nchọcha  
E mere   nchọcha  na mpaghara Ọwụwa anyanwụ Naịjiria .  A họrọ onye ọbụla na-aghọta okwu 
Igbo mana aghọtakwa Bekee na  mkparịta ụka.  Usoro nkọwa na nchịkọta  bụ  ngwa e jiri mee 
ntule nchọcha a . Nke a gunyere ịgba ajụjụ ọnụ na ịkọwa ihe enwetara  na  nchọcha.  N’ịgba ajụjụ 
ọnụ, a  họrọ mmadụ iri isii na anọ ndị jiri obi ha kwere ịsonye na njumaza; ụmụ nwoke  dị iri 
ise(50) ebe ụmụ nwanyị  dị iri na anọ(14). Ha nọcha na agbata afọ iri atọ na iri ise. Ndị e jiri mee 
nchọcha a na-arụ orụ dị iche ma bụrụkwa ụmụ amaala Naijirịa. 
 
E sitere n’emereme ajụjụ ọnụ ewetere n’Igwe mgbasa ozi Arise TV (Morning Show) họrọ ozi  dị 
iche iche e zipuru na mkparịta ụka gbasara enweghi nchekwa dịka ngwa nchọcha ma hazie ha 
n’usoro njụmaza . E buru ụzọ gbanyere ndị nsonye a ozi ndị a na asụsụ Bekee tupu a enye ha 
ntụgharị ya na asụsụ Igbo.  Nke a nyere ohere ịchọpụta ma e nwere mmetụta dị iche ha nwetara 
n’ozi ahụ ha nụrụ n’asụsụ abụọ a.  
 
I jikwa chọpụta mmetụta ndị nsonye nwetara a sịrị ha kanye ihe n’okpuru okwu nyere ha mmetụta 

karịcha. A gara n’ogbe dị iche iche ma họrọ ndị zara ajụjụ ederede njụmaza a dịka o si masị onye 
nchọcha. E nyere ha nkenke nkọwa maka usoro ha jiri zaa ajụjụ ndị ahụ. A gbara mbọ hụ na ndị 
ejiri mee nchọcha nyechara ọsịsa ha tupu a nakọta ha akwụkwọ ederede njụmaza ndị ahụ. 
 
N’ajụjụ ederede ndị ahụ, onye nchọcha chọrọ ka ndị zara ajụjụ a gosi etu ha si kwenye n’ọsịsa 
ajụjụ site n’itinye akara (√) n’ebe masịrị ha na nkwenye a ekewara ụzọ iseetu  a: 
 
Mmetụta nchemi echiche (MNE) akara ise; Mmetụta aghụghọ     (MA)  akara anọ; Mmetụta 
nkwagide mgbanwe obi (MNMO) akara atọ; Mmetụta mweta n’ike  (MmI)  akara abụọ; Mmetụta   
mmụba amamihe (MMA)otu akara.  
 
Naanị  mmetụta gafere pesentị iri  ka nchọcha ga-eji eme  nnyọcha. 
 
Ozi ndị a họrọ dịka  ngwa nchọcha gunyere 
 
I.  ndị ọchịchị na  ndị o ji egbe akwụsị n’ike ga-enwe mkparịta ụka (Government should dialogue 
with bandits). 
II. Ndị ọchịchị ga-agbaghara ma nye  ndị o ji egbe akwụsị n’ike ihe iti aka n’obi (Government 
should provide amnesty  for bandits). 
III.  Ndị nche atụrụ dị nkwadobe   izute ndị ọchịchị Naịjirịa maka I  kpebie  ọnọdụ e nweghi 
nchekwa  (Herdsmen are ready to negotiate with Nigerian goverment). 
IV.   Ọ bụ ọgụ agbụrụ na ibe ya (It is a tribal war ) 
 
(Arise News Morning show 23 June, 2021 nke Sheik Dr. Abubakar  Gumi, Reuben Abati,  
Tundun Abiola na Rufai Oseni). 
 
V. Nwuchi a nwuchiri mazi Nnamdi kalu gosiri otu ihe. Gọmenti Buhari nwere ngwa ọrụ zuru oke 
I ji nwuchie ndị niile aka ha dị na ịtọ mmadụ, ndị o ji egbe akwụsị n’ike na ndị mmeja ọha n’obodo 
Naịjirịa. Ha mara kpọm kwem ebe ndị a nọ, na etu e nwere ike I si nwuchie ha. Mana dịka TY 
Danjuma siri kwuo,  Ha nọ n’izu.  
 
(The arrest of mazi Nnamdi kalu just confirms one thing. The Buhari Government has all the 
resources needed to arrest those behind kidnapping,banditry and terrorism in Nigeria.  They know 
exactly where they are and how to get them. But like TY Danjuma said, They COLLUDE)   
Kevin odians (sent through social media to Arise morning show, 23 June, 2021) 
 
VI. Ọchịchị etiti anwụchiela Nnamdi Kalu. E tinyere ngwa ọrụ niile n’ọrụ I ji nwuchie ya ma 
kpọghachite ya na Naịjirịa. Keduzi maka onye isi ISWAP? Kedu maka onye nọchiri anya Shekau, 
onye ndu BOKO Haram ugbu a? Kedu mgbe anyị ga-eji ihe niile anyị nwere nwude ha? Ka ọ bụ 
na ọbaghị uru?  
 
(Federal Govt has arrested Nnamdi Kalu. All the resources available was deployed to arrest and 
extradite the man back to Nigeria so how about the leader of ISWAP? How about Shekau’s 
successor leading Boko Haram now? When are we going to use all we have to get them? Or no 
need?) 
 
Dr Olufumi (sent through social media to Arise morning show, 23 June, 2021) 

Vii. Gịnị mere  Okaikpe Izugbe nke Naijiria Abụbakar Mallami jiri were asụsụ Awụsa kwupụta 
nnwuchi Nnamdi Kanu  na Igwe mgbasa ozi ọha tupu ọ sụọ ya na Bekee. 
 
(Attorney General of the federation of Nigeria Justice Abubakar Mallami uses Hausa to report the 
arrest of Nnamdi Kanu)   
Justice Abubakar Mallami 
 
Arise TV News Morning show July 1, 2021 nke Reuben Abati, ojy okpe and Rufai Oseni. 
 
Usoro Nhazi Ihe A Chọpụtara 
A haziri ajụjụ na ọsịsa niile e nwetara n’eserese na-esote. 

1. Kedu ka mpụtara echiche mkpụrụokwu ndị a họrọ maka nchọcha aga-esi metụta mwulite 
nchekwa obodo Naijiria?  

 
 
ọgụ Ndịna MNE MA MNMO MMI MMA) 

1 Ndị ọchịchị na  ndị o ji egbe akwụsị 
n’ike ga-enwe mkparịta ụka .   

11 11 9 28 5 

2 Ndị ọchịchị ga-agbaghara ma nye  ndị 
o ji egbe akwụsị n’ike ihe iti aka n’obi.   

12 18 10 17 7 

3 Ndị nche atụrụ dị nkwadobe   izute ndị 
ọchịchị Naịjirịa ma kwurịta mkpebi 
ọnọdụ e nweghi nchekwa  

17 15 8 19 5 

4  Ọ bụ ọgụ agbụrụ 22 4 7 30 1 

5 Nwuchi a nwuchiri mazi Nnamdi kalu 
gosiri otu ihe. Gọmenti Buhari nwere 
ngwa ọrụ zuru oke I ji nwuchie ndị 
niile aka ha dị na ịtọ mmadụ, ndị o ji 
egbe akwụsị n’ike na ndị mmeja ọha 
n’obodo Naịjirịa. Ha mara kpọm 
kwem ebe ndị a nọ na etu enwere ike I 
si nwuchie ha. Mana dịka TY 
Danjuma siri kwuo,  Ha nọ n’izu. 

13 10 9 29 0 

6 Ọchịchị etiti anwụchiela Nnamdi Kalu. 
E tinyere ngwa ọrụ niile n’ọrụ I ji 
nwuchie ya ma kpọghachite ya na 
Naịjirịa. Keduzi maka onye isi 
ISWAP? Kedu maka onye nọchiri anya 
Shekau, onye ndu BOKO Haram ugbu 
a? Kedu mgbe anyị ga-eji ihe niile anyị 
nwere nwude ha? Ka ọ bụ na ọbaghị 
uru?  
 

21 8 8 22 5 

7. Gịnị mere  Okaikpe Izugbe nke Naijiria 
Abụbakar Mallami jiri were Awụsa 

11 16 6 21 10 

kwupụta  nwuchi  Nnamdi Kanu  na 
Igwe mgbasa ozi ọha 
 

 

 
Ebe : A = Ndị ọchịchị na  ndị o ji egbe akwụsị n’ike ga-enwe mkparịta ụka 
          B = Ndị ọchịchị ga-agbaghara ma nye ndị o ji egbe akwụsị n’ike ihe iti aka n’obi 

C = Ndị nche atụrụ dị nkwadobe   izute ndị ọchịchị Naịjirịa ma kwurịta mkpebi ọnọdụ 
enweghi nchekwa 

 
D = Ọ bụ ọgụ agbụrụ 
 
E = Nwuchi a nwuchiri mazi Nnamdi kalu gosiri otu ihe. Gọmenti Buhari nwere ngwa ọrụ 
zuru oke I ji nwuchie ndị niile aka ha dị na ịtọ mmadụ, ndị o ji egbe akwụsị n’ike na ndị 
mmeja ọha n’obodo Naịjirịa. Ha mara kpọm kwem ebe ndị a nọ na etu enwere ike I si 
nwuchie ha. Mana dịka TY Danjuma siri kwuo,  Ha nọ n’izu 
 
F = Ọchịchị etiti anwụchiela Nnamdi Kalu . E tinyere ngwa ọrụ niile n’ọrụ I ji nwuchie ya 
ma kpọghachite ya na Naịjirịa . Keduzi maka onye isi ISWAP? Kedu maka onye nọchiri 
anya  Shekau, onye ndu BOKO Haram ugbu a? Kedu mgbe anyị ga-eji ihe niile anyị nwere 
nwude ha? Ka ọ bụ na ọbaghị uru? 
G = Gịnị mere  Okaikpe Izugbe nke Naijiria Abụbakar Mallami jiri were Awụsa kwupụta 

nwuchi  Nnamdi Kanu  na Igwe mgbasa ozi ọha 
 
Ihe A Chọpụtaran’azịza nke mbụ 

N’eserese chatịị ndị a, azịza enwetarana   njumaza ndị a, gosipụtara n’ogo mmetụta anọ 
pụtachara ihe nke ọma. Ogo mmetụta ndị a gunyere Mmetụta nchemi echiche (MNE) , Mmetụta 
aghụghọ (MA) , Mmetụta nkwagide mgbanwe obi (MNMO) na  Mmetụta mweta n’ike  (MmI)  . 

N’ọsịsa ajụjụ A-G, ọsịsa nyere mmetụta nweta n’ike (MMI) nwetara pesentị kacha dị elu. 
(iri anọ na anọ, iri abụọ na asaa (44), iri atọ(30), iri anọ na asaa (47), iri anọ na ise (45), iri atọ na 
anọ(34) nakwa iri atọ na atọ(33).   Mmetụta aghụghọ (MA) jiri pesentị iri na asaa (17), iri abụọ na 
asatọ (28), iri abụọ na isii(26), iri na ise(15), iri na atọ(13) na   iri abụọ na ise (25) sotewe mmetụta 
nweta n’ike( MMI) . Azịza gosiri mmetụta nchemi echiche(MNE) nwetara pesentị iri na asaa (17), 
iri na itolu (19), iri abụọ na asaa (27), iri atọ na anọ (34), iri abụọ (20), iri atọ na atọ (33) nakwa iri 
na asaa (17) iji  sotewe mmetụta aghụghọ(MA).  Azịza nwetara ogo Mmetụta nkwagide mgbanwe 

obi  dịgasị  pesentị iri na anọ (14), iri na isii (16), iri na atọ (13),  iri na otu (11), iri na anọ (14), iri 
na atọ nakwa itolu (9).  
   
Nkọwa Ihe A Chọpụtara 

Azịza njụmaza ndị a rụtụrụ aka na mmetụta nnweta n’ike (MMI) na aghụghọ (MA). Nke 
agosiri  na  ụmụ amaala ghọtara na-achọrọ iji aghụghọ manyere ha ikwenye n’izu  zokpuru na  
mkpụrụokwu ndị e jiri  mee mkparịta ụka ndị ahụ a họrọ maka nchọcha  a.  Mpụtara dị etu a na-
eweta    enweghi ntụkwasi obi ụmụ amaala n’ ebe ndị na-achị ha nọ.  N’ịgbasote atụtụ sitizen 
sosiolingwistiks, mmetụta dị etu a na-eweta akparamagwa oke n’ọhịa, ngwere n’ụzọ ma dọọla 
mbọ mwulite nchekwa obodo azụ n’ihi ndị kwe na ndị ekweghi. Mgbe ọ dị etụ a , ọ bụghịzi asụsụ 
bụ isi a hụrụ kwawa okpu  mana mkpụrụokwu ndị e si n’asụsụ were.  Nke a gosiri na mkpụrụokwu 
bụ enyo nyocha ebumnuche . Ya bụ na mkpụrụokwu asụsụ ọbụla kwesiri nchekwa ọkachasị ndị 
nwere mpụtara miri emi maka mmekọrịta mmadụ n’ibe ya. 
 

2. Kedụ ka mpụtara echiche mkpụrụokwu ndị a họrọmaka nchọcha a ga-esi wulitemetụta  
ebumnobi  ụmụ amaala maka ị dị n’otu Naịjirịa ?  

 
ọgụ Ndịna MNE MA MNMO MMI MMA) 

1 Ndị ọchịchị na  ndị o ji egbe akwụsị 
n’ike ga-enwe mkparịta ụka .   

4 11   39 3 

2 Ndị ọchịchịga-agbaghara ma nye  
ndị o ji egbe akwụsị n’ike ihe I ti 
aka n’obi.   

8 20 9 0 

3 Ndị nche atụrụ dị nkwadobe   izute 
ndị ọchịchị Naịjirịa ma kwurịta 
mkpebi ọnọdụ e nweghi nchekwa 

7 5 7 39 6 

4  Ọ bụ ọgụ agbụrụ 30 9 0 25 0 
5 Nwuchi a nwuchiri mazi Nnamdi 

kalu gosiri otu ihe. Gọmenti Buhari 
nwere ngwa ọrụ zuru oke I ji 
nwuchie ndị niile aka ha dị na ịtọ 
mmadụ, ndị o ji egbe akwụsị n’ike 
na ndị mmeja ọha n’obodo Naịjirịa. 
Ha mara kpọm kwem ebe ndị a nọ na 
etu e nwere ike I si nwuchie ha. 
Mana dịka TY Danjuma siri kwuo,  
Ha nọ n’izu. 

34 1 7 19 3 

6 Ọchịchị etiti anwụchiela Nnamdi 
Kalu . E tinyere ngwa ọrụ niile 
n’ọrụ I ji nwuchie ya ma 
kpọghachite ya na Naịjirịa . Keduzi 
maka onye isi ISWAP? Kedu maka 
onye nọchiri anya  Shekau, onye ndu 
BOKO Haram ugbu a? Kedu mgbe 
anyị ga-eji ihe niile anyị nwere 
nwude ha? Ka ọ bụ na ọbaghị uru?  
 

28 11 9 10 6 

7 Gịnị mere  Okaikpe Izugbe nke 43 5 5 8 3 

Naijiria Abụbakar Mallami jiri were 
Awụsa kwupụta  nwuchi  Nnamdi 
Kanu  na Igwe mgbasa ozi ọha 
 

     
 

 

 
Where:  
H = Ndị ọchịchị na  ndị o ji egbe akwụsị n’ike ga-enwe mkparịta ụka .   
I = Ndị ọchịchịga-agbaghara ma nye  ndị o ji egbe akwụsị n’ike ihe I ti aka n’obi.   
J = Ndị nche atụrụ dị nkwadobe   izute ndị ọchịchị Naịjirịa ma kwurịta mkpebi ọnọdụ e nweghi 
nchekwa 
K = Ọ bụ ọgụ agbụrụ 
L = Nwuchi a nwuchiri mazi Nnamdi kalu gosiri otu ihe. Gọmenti Buhari nwere ngwa ọrụ zuru 
oke I ji nwuchie ndị niile aka ha dị na ịtọ mmadụ, ndị o ji egbe akwụsị n’ike na ndị mmeja ọha 
n’obodo Naịjirịa. Ha mara kpọm kwem ebe ndị a nọ na etu e nwere ike I si nwuchie ha. Mana dịka 
TY Danjuma siri kwuo, Ha nọ n’izu 
M = Ọchịchị etiti anwụchiela Nnamdi Kalu. E tinyere ngwa ọrụ niile n’ọrụ I ji nwuchie ya ma 
kpọghachite ya na Naịjirịa. Keduzi maka onye isi ISWAP? Kedu maka onye nọchiri anya Shekau, 
onye ndu BOKO Haram ugbu a? Kedu mgbe anyị ga-eji ihe niile anyị nwere nwude ha? Ka ọ bụ 
na ọbaghị uru?  
N = Gịnị mere Okaikpe Izugbe nke Naijiria Abụbakar Mallami jiri were Awụsa kwupụta nwuchi 
Nnamdi Kanu  na Igwe mgbasa ozi ọha 
 
Ihe A Chọpụtara n’azịza nke abụọ 

N’ọsịsa ajụjụ nchọcha nke abụọ,mmetụta nchemi echiche (MNE) nwetara  pesentị isii 
(6%), iri na atọ (13%), iri na otu (11%), iri anọ na asaa(47%),  iri ise na atọ (53%),  iri anọ na anọ 
(44%) nakwa iri isii na asaa (67%). Mmetụta mweta n’ike (MMI) dịkwa elu. Mkpụrụokwu ndị 
akanyere akara na ekwumekwu  MMI gosiri pesentị iri isii na otu(61%), iri ise na asatọ (58%), iri 
isii na otu(61%), iri atọ na itolu(39%), iri atọ (30%), iri na isii( 16%)  nakwa iri na atọ(13%). 

A chọpụtara na mmetụta aghụghọ(MA) nwere  pesentị iri  na asaa (17%), iri atọ na otu 
(31%), asatọ (8%), iri na anọ (14%), abụọ(2%),  iri na asaa (17%)  na asatọ(8%) ebe mmetụta  
mgbanwe obi   (MNMO) nwetara pesentị iri na otu(11%), iri na anọ (14%), iri na otu (11%), iri na 
otu (11%), efu(0%), iri na otu(11%), iri na anọ (14%) na asatọ (8%) .  

Nkọwa Ihe A Chọpụtara 
Anyị lee anya n’ azịza njumaza nke abụọ, nsonye ụmụ amaala na nchọcha a, nyere aka 

ịmata etu asụsụ si gosipụta ebumnobi ha gbasara mwulite ị dị n’otu Naịjirịa n’ọnọdụ enweghi 
nchekwa. N’ịgbasote atụtụ sitizen sosiolingwistiks, azịza ndị enwetara na njụmaza gosiri na 
mpụtara okwu ndị ahụ e jiri mee mkparịta ụka ndị ahụ wetara mmetụta nchemi echiche n’uche 
ụmụ amaala.  Nke a pụtara na-enweghi obi ruru ala n’ime onwe ha.  Azịza ha gosiri na enwere ihe 
nzizo ebu n’obi mana ezipu ozi nwere ike mee ka ndị mmadụ danye na nkata nzizo a chọrọ iji 
ghọrịkwa ma gbanwe obi ha ikweta n’ihe adịwo mma. N’ajụjụ nke abụọ, ekwumekwu nke ise na 
nke isii gosiri na mkpụrụokwu a họrọ rụtụrụ aka na-enwere mmetụta iwe n’obi , ajịja n’eze nke 
zoro n’uche ndị mere ekwumekwu nzipu ozi a.Ntụcha a kpughere na ,  nkwenye ọdịnaala ka bụrụ 
ntụ ntozuoke ezi nnọchite anya n’ọha   karịa afọ ole mmadụ gbara  na ogo agụmakwụkwọ ya . ya 
bụrụ na nke a dịrị etu a, ọ pụtara na ịdị n’ otu  ka mma n’agbụrụ , n’agbụrụ. Nke pụtara na nchekwa 
Naịjịrịa ka mma inwe mgbọrọgwu tọrọ atọ n’agbụrụ n’agbụrụ. Ị ga n’ihu , ebe usoro  nkwenye 
agbụrụ otụtụ ndị isi oji dị na mkpụrụokwu ha, mmetụta ezi ị dị n’otu agaghị ekwecha omume.  Site 
n’ịgbasote atụtụ sitizen sosiolingwistiks, nchọpụta ndịa gosiri na   mwuliteebumnobi ụmụ amaala 
maka ị dị n’otu agaghị amịta ezi mkpụrụ n’ihi metụta ha nwere bụ nke rụtụrụ aka na ihe emebigo. 
Mmetụta dị etu a sitere na nghọta mkpụrụokwu ndị a : ọgụ, agbụrụ . o ji egbe akwụsị n’ike dgz.   
Ọ na-arụtụkwa aka na enwekwaghị  nzọrọmahụ n’etiti agbụrụ  ndị a  n’ibe ha abụchaghị n’ihi 
asụsụ kama hiwere isi  na mkpụrụokwu ndị eji-ezipu ozi maka inweta mmetụta  atụrụ anya ya 
maka ịdị n’otu  obodo. 
 
Nchịkọta na mmechi   

Na nchịkọta, nchọcha a gosipụtara ihe iriba dị mkpa. O gosiri na ịchọpụta ụzọ kacha mma 
I ji mee nchọcha maka ọdịmma ọhaneze bụ ịgbado ụkwụ na mmetụta ụmụ amaala ga-enweta 
gbasara isiokwu akpụ n’ọnụ. N’ọnọdụ enweghi nchekwa egwu na ọnọdụ obi ịlọ mmiri na-ebibi 
ma dọọla aka mmepe azụ. Agbanyeghi na ọtụtụ nchọcha gosiri na asụsụ bụ otu ụzọ e nwere ike isi 
weghachite ọnọdụ udo nchọcha mere ka aghọta na ọ bụ mmetụta ọnụụ nwetara na mkpụrụokwu e 
jiri gwa ya okwu na-egosi akparamagwa ga-esochi ozi ahụ.  N’ihi nke a , mkpụrụokwu e ji eme 
mkparịta ụka n’asụsụ ọbụla kwesiri ka e ghomie echiche ya na nghọta mmetụta ndị o nwere ike 
inye n’ọnọdụ dị iche iche.  Ya bụ na I nweta mmetụta a tụrụ anya na mkparịta ụka a na-ezipuru 
ọha obodo agaghị agbakwasịcha ụkwụ n’ ogo agụmakwụkwọ nakwa ogo mmepeanya kama na 
nka okwu.  

Nke a pụtara na agbanyeghi na ọ bụ eziokwu na asụsụ nwere ntunye oke  na mwulite 
mmepe obodo ,  ọ dịkwa mkpa na okwuu ga-agbasote mpụtara echiche mkpụrụokwu o ji ezipụ ozi  
tụmadị n’oge enweghi nchekwa obodo . Ya bụ na mkpụrụokwu bụ isi sekpụ ntị mgbe a chọrọ i ji 
asụsụ enweta mmekọrịta mmadụ n’ibe ya.   Nke a ga-ewepụ egwu na enweghi ntụkwasiobi ụmụ 
amaala n’ebe ndị na-achị achị nọ ma wulite udo n’etiti agbụrụ niile.  Ị mezu nke a , ọ dị oke mkpa  
na obodo  ọbụla ga-enye  asụsụ izugbe agbụrụ ha ohere  iguzobe ọkaibe mkpụrụokwu   na ngalaba  
arụmọrụ dị iche iche dị ka otu  ụzọ esi eji  ekwumekwu echekwa obodo  n’ogo dị iche iche 
n’ọdịnịhụ.  Mbọ dị etu a ga-enyere ndị na-eme mkparịta ụka aka tụmadị n’oge enweghi nchekwa 
maka iwulite ịdị n’otu ọha. 
 
Alo 
Gọọmentị nwekwara  ike  tụọ ụkpụrụ ga-enye mkpụrụokwu ọdịnaala nchekwa site n’ikwechiri na 
ndị nzisa ozi ga-agbasote  ị họta mkpụrụokwu  ọdịnala ndị ahụ doro agbụrụ anya  iji zipu ozi ma  
nweta mmetụta a tụrụ anya ya n’ebe ụmụ amaala nọ.  

Ndị ntụgharị, ntapịa okwu, nakwa nchịkọta ọkọwa okwu ọdịnaala kwesiri ịgba mbọ detuo 
mpụtara echiche mkpụrụokwu niile n’ụzọ agbụrụ ọbụla siri hụta ya iji wulie uru ọkọwa okwu 

ọdịnala bara n’ọmụmụ asụsụ na ọha .Nke a ga-eme ka onye na-asụ Bekee ghọta mgbe o kwuhiere 
agbụrụ ndị ọzọ na Naịjirịa maka iweta   nghọtahie  echiche okwu n’ọnọdụ enweghi nchekwa. 

